
RAQAMLI IQTISODIYOT SHAROITIDA 
UY XO‘JALIKLARINING TADBIRKORLIK 

FAOLIYATINI KENGAYTIRISH.
Eshbaeva Shahnoza Faxriddinovna

Denov tadbirkorlik va pedogogika instituti tayanch doktaranti
ORCID:0009-0000-2576-2608
shakhnoza19100@gmail.com.

Annotatsiya. Ushbu tatqiqotda zamonaviy iqtisodiyotning raqamlashib borishi, raqamli texnologiyalarning har bir sohaga 
kirib borishi natijasida yaratilayotgan yangi imkoniyatlarning tadbirkorlik faoliyatiga ko‘rsatayotgan ta’siri hamda buning 
natijasida aholining daromadlar manbasining oshishi tahlil qilingan. Uy xo‘jaliklarining raqamli resurslardan foydalanish 
darajasining oshirish uchun amaliy takliflar berilgan. 

Kalit soʻzlar: Raqamli iqtisodiyot, elektron hukumat, elektron savdo, freelancer xizmatlari, “Global startaplar indeksi”, 
“Sun’iy intellektga tayyorgarlik indeksi”, “Elektron hukumat rivojlanish indeksi”.
Abstract. This article analyzes the process of digitalization in the modern economy, the widespread adoption of digital 
technologies across various sectors, and their impact on entrepreneurial activity and the growth of household income 
sources. Special attention is given to the role of digital resources in enhancing household entrepreneurship. Based on the 
analysis, practical recommendations are proposed to increase the level of digital resource utilization among households.

Key words: digital economy, e-government, e-commerce, freelance services, Global Startup Index, Artificial Intelligence 
Readiness Index, E-Government Development Index.
Аннотация. В данной статье анализируется процесс цифровизации современной экономики, проникновение 
цифровых технологий во все сферы деятельности, а также влияние создаваемых новых возможностей 
на предпринимательскую деятельность и рост источников доходов населения. Особое внимание уделено 
роли цифровых ресурсов в развитии предпринимательства домашних хозяйств. На основе проведённого 
анализа разработаны практические рекомендации по повышению уровня использования цифровых ресурсов 
домохозяйствами.

Ключевые слова: цифровая экономика, электронное правительство, электронная коммерция, фриланс-
услуги, «Глобальный индекс стартапов», «Индекс готовности к искусственному интеллекту», «Индекс развития 
электронного правительства».

K I R I S H
Raqamli transformatsiya jarayonlari hozirgi kunda an’anaviy iqtisodiy tizimga xos bo‘lgan munosabatlarni 

o‘zgartirib, ularga yangicha tus bermoqda. Raqamli texnologiyalar va elektron kommunikatsiyalardan 
foydalanish tadbirkorlik faoliyatini, elektorn biznes va raqamli moliyaviy xizmatlarning rivojlanishiga olib keldi. 
Raqamli iqtisodiyot – iqtisodiy faoliyatni amalga oshirishda turli xil raqamli axborot va resurslardan foydalanishni 
anglatadi. Ma’lumotlarni raqamli tarzda yig’ish, saqlash va qayta tahlil qilish iqtisodiy jarayonlarga tatbiq etish 
uchun yangi raqamli texnologiyalardan foydalanailadi, bu esa o‘z navbatida biznes yurutuvchilar uchun bir 
qator qulayliklarni yaratadi. Raqamli texnologiyalar tadbirkorlar uchun bozor qamrovini kengaytirib bermoqda, 
ya’ni online savdo rivojlanib, geografik joylashuv bilan bog’liq chegaralar yo‘q bo‘lmoqda. Raqamli vositalar 
xarajatlarni optimallashtiradi, moliyaviy xizmatlarning tezligini va sifatini oshirmoqda, online to‘lovlar va elektron 
hamyonlar pul aylanmasini tezlashtirmoqda. 

Global yalpi ichki mahsulotning tarkibida raqamli iqtisodiyotning ulushi yildan-yilga oshib bormoqda. 
Xalqaro tiklanish va taraqqiyot banki ma’lumotlariga ko‘ra, raqamli iqtisodiyotning jahon Yalpi ichki mahsulotidagi 
ulushi 15,5% ga yetgan, so‘ngi yillar davomida an’anaviy iqtisodiyotga qaraganda 2,5 barobar tezroq o‘sgan.1 
Xitoy Xalq Respublikasida “raqamli sakrash” strategiyasi doirasida amalga oshirilgan islohotlar natijasida, 
uy xo‘jaliklari elektron tijoratga o‘ta boshlagan bu esa, o‘z navbatida kambag’allikni qisqartirishga olib keldi.2 
AQShda esa platforma iqtisodiyoti tez rivojlanib bormoqda, raqamli iqtisodiyot sohasida ish faoliyatini olib 

1	  World Bank Group. (2024). Digital Progress and Trends Report 2024. Washington, DC: World Bank.
2	 AliResearch. (2023). The Rise of Taobao Villages: Digital Transformation in Rural China. Beijing: Alibaba Group.

borayotganlarning o‘rtacha ish haqi an’anaviy sohalarga qaraganda 1,5 barobar yuqori.3 Janubiy Koreya 
esa raqamli transformatsiya orqali uy xo‘jaliklarining tadbirkorlik faoliyatini oshirish borasida jahon yetakchisi 
hisoblanadi hamda Koreyada internet qamrovining 10%ga oshishi YAIMning 1,1%ga o‘sishini ta’minlamoqda.4

O‘zbekistonda raqamli iqtisodiyotni rivojlantirish davlat siyosatining eng ustuvor yo‘nalishiga aylangan. 
Bu borada amalga oshirilayotgan ishlardan asosiy ko‘zlangan maqsad barqaror iqtisodiy o‘sishga erishish, 
aholi daromadlar bazasini kengaytirish, nafaqat davlat miqyosida balki kichik xo‘jaliklar uchun ham raqamli 
texnologiyalardan foydalanib o‘z biznes faoliyatlarini rivojlantirish uchun munosib shart-sharoit yaratib 
berishdan iborat. Raqamli iqtisodiyotni rivojlantirishning eng muhim hujjati sifatida O‘zbekiston Respublikasi 
Prezidentining 2020-yil 5-oktyabrdagi PF-6079-sonli farmoni bilan tasdiqlangan Strategik maqsadlar- “Raqamli 
O‘zbekiston – 2030”  dasturini keltirish mumkin. Ushbu dastur doirasida mamlakatimizda raqamli infratuzilmani 
rivojlantirish, iqtisodiyotning har bir sektoriga IT yechimlarini joriy qilish, turli xil xizmatlarni raqamlashtirish 
vazifasi belgilangan.5 Raqamli tadbirkorlikni kengaytrish maqsadida “IT Park”lar faoliyati kengaytirildi va 
ushbu parklarning egalari uchun soliq imtiyozlari berildi hamda bu esa o‘z navbatida uy xo‘jaliklarining raqamli 
tadbirkorlik orqali daromad topishlari uchun sharoit yaratadi.6

M A V Z U G A  O I D  A D A B I Y O T L A R  T A H L I L I .
Raqamli iqtisodiyot tushunchasi iqtisodiy fanlarga so‘ngi yillar davomida kirib kela boshladi va bugungi 

kunga kelib iqtisodiy jarayonlarning ajralmas qismiga aylanib ulgurdi. Raqamli iqtisodiyot tushunchasiga 
iqtisodchi olim N.Negroponte dastlabki nazariy yondashuvni ishlab chiqgan, bu yondashuvda olim iqtisodiy 
munosabatlarning “atomlardan bitlarga o‘tishi” orqali yangi iqtisodiy muhitga o‘tishini ochib bergan hamda 
raqamli texnologiyalar an’anaviy iqtisodiy tizimdan mutlaqo farq qilishini ta’kidlab o‘tgan.7

Raqamli iqtisodiyot bu -  insonlar, tadbirkorlik faoliyatlari, texnik-qurilmalar, axborotlarlar va operatsiyalarni 
raqamli texnologiyalar orqali bog’lash natijasida yuzaga keladigan iqtisodiy faoliyatdir. U Internet, mobil 
texnologiyalar, katta ma’lumotlar va axborot-kommunikatsiya texnologiyalari kabi bir nechta sektorlar va 
texnologiyalar bo‘yicha onlayn tranzaksiyalarni o‘z ichiga oladi. Raqamli iqtisodiyot an’anaviy iqtisodiyotdan farq 
qiladi, chunki u raqamli texnologiyalarga, onlayn tranzaksiyalarga va uning an’anaviy sohalarga transformatsion 
ta’siriga tayanadi. Narsalar interneti (IoT), sun’iy intellekt (AI), virtual haqiqat, blokcheyn va avtonom transport 
vositalari kabi raqamli innovatsiyalar raqamli iqtisodiyotni yaratishda muhim rol o‘ynaydi.8

Raqamli iqtisodiyot raqamli hisoblash texnologiyalariga asoslangan iqtisodiyotni anglatadi, va bu 
iqtisodiyotda barcha jarayonlar internet tarmoqlari orqali amalga oshirilgani sababli internet iqtisodiyoti yoki 
veb-sayt iqtisodiyoti deb ham ataladi.9 

T.Tapscott raqamli iqtisodiyotni so‘ngi texnologiyalar va internet tarmoqlari asosida shakllanadigan yangi 
iqtisodiy tizim deb ta’riflaydi, bu yangi tizimda bilim, innovatsiya va axborotni asosiy  ishlab chiqarish omili 
sifatida ko‘rsatadi hamda raqamli iqtisodiyot sharoitida biznes ishtirokchilarining faolligi, ularning mehnat 
unumdorligi oshishini, iqtisodiy jarayonlarning shaffofligini, masofalar hech qanday ahamiyatli rol o‘ynamasligini 
alohida ta’kidlaydi.10

Jahon banki eksportlarining fikricha, raqamli iqtisodiyot- takror ishlab chiqarish jarayonlarini 
raqamlashtirishtirishdir, ya’ni ishlab chiqarish, taqsimlash, ayirboshlash va iste’mol jarayonlarini to‘liq 
raqamlashtirish orqali boshqarishni nazarda tutadi.11

Rossiyalik iqtisodchi olim S.Bodrunov raqamli iqtisodiyotni sanoat va texnologiyaning yangi bosqichi deb 
ta’riflaydi hamda raqamli transformatsiya jarayonlarini ishlab chiqarish va tranzaksion xarajatlarni kamaytiradi, 
ish samaradorligini oshiradi va raqamli texnologiyalarning har bir sohaga kirib kelishiga olib keladi deb izohlaydi.12

Bugungi kunga qadar o‘zbek iqtisodchi olimlari ham raqamli iqtisodiyot tushunchasiga alohida e’tibor qaratib 
kelishmoqda va bu sohani yanada takomillashtirish uchun o‘z ilmiy ishlarini olib bormoqda. Sh. Mustafoyev 

3	 U.S. Bureau of Economic Analysis (BEA). (2024). Defining and Measuring the Digital Economy. Washington, DC: Department of 
Commerce. 

4	 International Telecommunication Union (ITU). (2025). The Impact of Broadband on the Economy: A Global Perspective. Geneva: ITU 
Publishing.

5	 O‘zbekiston Respublikasi Prezidentining 2020-yil 5-oktabrdagi ““Raqamli O‘zbekiston — 2030” strategiyasini tasdiqlash va uni 
samarali amalga oshirish chora-tadbirlari to‘g‘risida”gi PF–6079-sonli Farmoni. Qonunchilik ma’lumotlari milliy bazasi (www.lex.uz).

6	 O‘zbekiston Respublikasi Prezidentining 2024-yil 14-oktabrdagi “Axborot texnologiyalari sohasida rezidentlar uchun yaratilgan shart-
sharoitlarni yanada takomillashtirish chora-tadbirlari to‘g‘risida”gi PF–157-sonli Farmoni.

7	 Negroponte N. Being Digital. – New York: Knopf, 1995.
8	 M. Javaid, Abid Haleem, R. Singh, Anil Kumar Sinha, Green Technologies and Sustainability, 2024.
9	 Pradipta Mukhopadhyay, International Journal of Advanced Research in Science, Communication and Technology, 2021.
10	 Tapscott D. The Digital Economy: Promise and Peril in the Age of Networked Intelligence. – New York: McGraw-Hill, 1996.
11	 World Bank. World Development Report 2016: Digital Dividends. – Washington, DC, 2016.
12	 Бодрунов С.Д. Цифровая экономика: теория и практика. – Москва: ИНИР, 2018.

raqamli iqtisodiyot raqabotbardoshlik oshishini, xufyona iqtisodiyotning kamayishini va iqtisodiyotda davlat 
boshqaruvi samaradorligi kuchayishini ta’minlab beruvchi omillardan biri ekanligini aytib o‘tgan.13

Yana bir iqtisodchi olim, I.Tursunov raqamli iqtisodiyotni iqtisodiy rivojlanishning muhim drayveri sifatida 
ko‘rib chiqgan, elektron tijorat, raqamli moliyaviy xizmatlar, elektron hamyonlar umuman raqamlashtirish 
jarayoni iqtisodiy o‘sishga qanday ta’sir ko‘rsatishini tahlil qilgan.14

Yuqorida berilgan barcha ta’riflardan va ilmiy xulosalardan ko‘rinib turibdiki, raqamli iqtisodiyot iqtisodiy 
munosabatlarning yangi raqamlashtirilgan davrini boshlab bergan, ishlab chiqarish jarayonlarini tezlashtirgan, 
xarajatlarning kamayishiga olib kelgan, unumdorlikni oshirgan hamda izchil iqtisodiy o‘sishga zamin yaratib 
bergan asosiy drayver hisoblanadi.

T A D Q I Q O T   M E T A D O L O G I YA S I
Tadqiqotda uy xo‘jaligining tadbirkorlik faoliyating rivojlanishida  raqamli transformatsiya sharoitida vujudga 

kelayotgan imkoniyatlardan foydalanishni yanada kengaytirish bo‘yicha yetakchi mahalliy va xorijiy iqtisodchi 
olimlarning tadqiqot  natijalari, xalqaro va milliy statistika ma‘lumotlarini taqqoslash, guruhlash, iqtisodiy tahlil  
va  sintez,  abstrakt  mantiqiy  tahlil  hamda  analitik  tahlil  kabi  usullardan  foydalanilgan. Tadqiqot  natijalari  
asosida  sohadagi  mavjud  muammolarni  bartaraf  etish  bo‘yicha   ilmiy asoslangan takliflar va tavsiyalar 
ishlab chiqilgan.	

T A H L I L  V A  N A T I J A L A R
Raqamli iqtisodiyotni rivojlantirish borasida olib borilayotgan islohotlar natijasida, bugungi kunda fuqarolar 

va tadbirkorlik subyektlari normativ-huquqiy hujjatlarni, davlat byudjeti parametrlarini va o‘zlarini qiynayotgan 
boshqa shu sohadagi muommolarni muhokama qilish uchun elektron murojaat yo‘llashlari va qisqa vaqt 
ichida ijobiy yechim topishlari uchun keng imkoniyatlar yaratildi. Natijada, IT-park rezidentlari soni 2800dan 
oshdi, xorijiy kompaniyalar 752 taga yetdi va bu sohalarda yaratilgan yangi ish o‘rinlari natijasida 40 mingdan 
ortiq yoshlar yuqori daromadli ishga ega bo‘lishdi. Elektron hukumat tizimini joriy qilish mobaynida 760 ta 
davlat xizmatlari raqamlashtirildi, 10 milliondan ortiq fuqaro ushbu online xizmatlardan foylanishmoqda 
va raqamlashtirish natijasida 70 dan ortiq ma’lumot va hujjatlarni aholidan talb qilish bekor qilindi. Ushbu 
yaratilayotgan imkoniyatlar nafaqat aholining barcha qatlami uchun balki uy xo‘jaliklari doirasida tadbirkorlik 
bilan shug’ullanayotganlar uchun ham keng imkoniyatlar yaratdi, vaqt tejaladi, xarajatlar kamayadi va ular 
uchun masofaviy ishlar bilan shug’ullanish imkoniyati paydo bo‘ladi. 

Raqamli transformatsiya rivojlanishi o‘z navbatida elektron tijorat sohasini rivojlanishiga olib keldi. Oxirgi 
yillar davomida elektron tijorat sohasida yaratilayotgan yalpi qo‘shilgan qiymatning YAIMdagi ulushi ortib 
borayotganini kuzatishimmiz mumkin. 2018-yilda ushbu ko‘rsatkich 0.02% ga teng bo‘lgan bo‘lsa keying yillar 
davomida izchil oshib bordi, 2019-yilda 0.05%, 2020-yilda esa 0.09%ga ko‘tarildi. Bu ko‘rsatkich 2024-yilda 
1.38%ga teng bo‘lgan, bu esa 2018-yil bilan solishtirganda elektron tijoratda yaratilayotgan yalpi qo‘shilgan 
qiymatning YAIMdagi ulushi taxminan 1.4 martaga oshganligini ko‘rsatadi. (1-rasm).

Elektron tijorat sohasida yaratilayotgan yalpi qo‘shilgan qiymatning YAIMdagi ulushi. 1-rasm15

13	  Mustafoyev Sh. Raqamli iqtisodiyot va uning milliy iqtisodiyot rivojidagi o‘rni // Iqtisodiyot va innovatsiyalar jurnali, 2020.
14	  Tursunov I. Raqamli iqtisodiyot sharoitida innovatsion rivojlanish masalalari. – Toshkent: Iqtisodiyot, 2021.
15	  Stat.uz

So‘ngi 5 yil ichida soha eksporti hajmi 170 mln.dollardan 1 milliard dollarga yaqinlashdi, raqamlashtirish 
doirasida internet tezligi 7 barobarga, mobil internet esa 4,5 barobarga o‘sdi. Bu sohadagi startap loyihalar 
uchun 70 million dollar investitsiya yo‘naltirildi hamda O‘zbekiston “Global startaplar indeksi” reytingida 
“TOP-100”likga kirdi. “Sun’iy intellektga tayyorgarlik” xalqaro indeksida esa Markaziy Osiyoda birinchi o‘rinni 
egallab turibdi. Quyidagi jadval ma’lumotlaridan ham raqamlashtirish sohasidagi natijalarni ko‘rishimiz mumkin 
(1-jadval):

1-jadval. O‘zbekiston Respublikasining raqamli iqtisodiyotga oid xalqaro indekslardagi o‘rni16

№ Xalqaro indeks nomi Baholash yo‘nalishi O‘zbekistonning o‘rni / 
o‘zgarishi

Natijaning uy xo‘jaliklari 
tadbirkorligiga ta’siri

1 Global Startaplar 
Indeksi

Startap ekotizimi va 
innovatsion muhit

12 pog‘ona yuqorilab, 
TOP–100 ga kirdi

Uy xo‘jaliklari uchun startap va 
kichik tadbirkorlikni yo‘lga qo‘yish 
imkoniyatlari kengaydi

2 Sun’iy intellektga 
tayyorgarlik indeksi 

Sun’iy intellektni joriy 
etishga tayyorgarlik 
darajasi

17 pog‘ona yuqorilab, 
Markaziy Osiyoda 
1-o‘rin

Online xizmatlar, freelancerli 
xizmatlari va IT asosidagi daromad 
bazalari rivojlandi

3 Elektron hukumat 
rivojlanish indeksi 

Davlat xizmatlarini 
raqamlashtirish 
darajasi

O‘sish tendensiyasi, 
reytingda yuqorilash

Uy xo‘jaliklari tadbirkorlari uchun 
masofaviy ish yuritish imkoniyati 
paydo bo‘ldi va vaqt hamda 
xarajatlar qisqardi

4 Raqamli inklyuziya 
ko‘rsatkichlari 

Aholining raqamli 
xizmatlardan 
foydalanish darajasi

Ijobiy o‘sish dinamikasi Elektron savdo va raqamli 
tarmoqlarda ishtirok kengaydi

Mamlakatimizda hozirgi vaqtga qadar 215 tadan ortiq IT-parklar o‘z ish faoliyatini olib bormoqda, 
“Bir million dasturchi” loyihasi ham raqamlashtirish jarayonida o‘z samarasini bermoqda, ushbu loyiha 
bitiruvchilarining ko‘pchiligi o‘z daromadlariga va bizneslariga ega bo‘lishmoqda, freelancer xizmatlari orqali 
bu sohani rivojlantirishda ko‘maklashmoqda. Hozirgi paytda yosh tadbirkorlarni “Coursera” platformasi orqali 
o‘qtish ham yo‘lga qo‘yilgan. Mamlakatimizda 2024-2025-yillarda startap va venchurlarning umumy qiymati 3,9 
mlrd.dollarga yetgan bo‘lsa, mahalliy startaplar soni esa 750dan oshdi.  Startap loyihalarni qo‘llab quvvatlash 
maqsadida xallqaro tajribalar o‘rganilmoqda va loyiha ishtirokchilari uchun turli xil grantlar, soliq imtyozlari, 
moliyalashtirishda yengilliklar taqdim etish ko‘rib chiqilmoqda.

X U L O S A  V A  T A K L I F L A R
O‘zbekiston Respublikasida olib borilayotgan raqamli transformatsiya sharoitini rivojlantirish, aholining 

raqamli resrurslardan foydalanish darajasini oshirish, raqamli hukumatni joriy qilish borasida olib borayotgan 
islohotlari uy xo‘jaliklari tadbirkorligi uchun muhim rivojlanish omil bo‘lib xizmat qilmoqda va yangi iqtisodiy 
imkoniyatlarni yaratmoqda. Xalqaro indekslar va reytinglarda natijalarning ko‘tarilib borilishi esa, mamlakatimizda 
raqamli iqtisodiyot tizimi faol ish olib borayotganligidan hamda raqamli tadbirkorlik muhiti shakllanayotganligidan 
dalolat beradi. Bu sohada yanayam yuqori natijalarga erishishimiz, raqamlashtirish jarayonlarini yanada kengroq 
hududlar kesimida qamrab olishimiz uchun quyidagi sohalarga alohida e’tiboor qaratishimiz lozim:

-	 Aholining raqamli texnologiyalardan va resusrlardan foydalanish darajasini oshirish;
-	 Elektron hukumat xizmatlaridan foydalanganlik uchun turli xil rag’batlar taklif qilish;
-	 Raqamli statistik ma’lumotlarni olish tizimini osonlashtirish;
-	 Hududlar kesimida internet bilan bog’liq muommolarni ijobiy hal qilish;
-	 Aholiga ko‘proq raqamli moliyaviy xizmatlarni taklif qilish.

Foydalanilgan adabiyotlar ro‘yxati.
1.	 O‘zbekiston Respublikasi Prezidentining 2020-yil 5-oktabrdagi “Raqamli O‘zbekiston — 2030” strategiyasini tasdiqlash 

va uni samarali amalga oshirish chora-tadbirlari to‘g‘risidagi PF–6079-sonli Farmoni. Qonunchilik ma’lumotlari milliy 
bazasi.

2.	 O‘zbekiston Respublikasi Prezidentining 2024-yil 14-oktabrdagi *“Axborot texnologiyalari sohasida rezidentlar uchun 
yaratilgan shart-sharoitlarni yanada takomillashtirish chora-tadbirlari to‘g‘risida”*gi PF–157-sonli Farmoni.

3.	 AliResearch. The Rise of Taobao Villages: Digital Transformation in Rural China. – Beijing: Alibaba Group, 2023.
4.	 Bodrunov S.D. Tsifrovaya ekonomika: teoriya i praktika. – Moskva: INIR, 2018.
5.	 International Telecommunication Union (ITU). The Impact of Broadband on the Economy: A Global Perspective. – 

Geneva: ITU Publishing, 2025.

16	  Muallif tomonidan statistik ma’lumotlar asosida qayta ishlandi.

6.	 Javaid M., Haleem A., Singh R., Sinha A.K. Green Technologies and Sustainability. – 2024.
7.	 Mukhopadhyay P. Digital Transformation and Economic Development // International Journal of Advanced Research 

in Science, Communication and Technology, 2021.
8.	 Negroponte N. Being Digital. – New York: Knopf, 1995.
9.	 Tapscott D. The Digital Economy: Promise and Peril in the Age of Networked Intelligence. – New York: McGraw-Hill, 

1996.
10.	 Tursunov I. Raqamli iqtisodiyot sharoitida innovatsion rivojlanish masalalari. – Toshkent: Iqtisodiyot, 2021.
11.	 U.S. Bureau of Economic Analysis (BEA). Defining and Measuring the Digital Economy. – Washington, DC: Department 

of Commerce, 2024.
12.	 World Bank. World Development Report 2016: Digital Dividends. – Washington, DC, 2016.
13.	 World Bank Group. Digital Progress and Trends Report 2024. – Washington, DC: World Bank, 2024.
14.	 Mustafoyev Sh. Raqamli iqtisodiyot va uning milliy iqtisodiyot rivojidagi o‘rni // Iqtisodiyot va innovatsiyalar jurnali, 

2020.

